
Seduta tat-12 ta' Dicembru, 2006

Citazzjoni Numru. 259/2006

Maria Concetta mart John Said, Anna Concetta Borg,
Grazio Borg, Francis Borg, Agatha Borg, Maria mart
Saviour Galea, Paul Borg, Anthony Borg, Mark
Brincat, Josephine Ann sive Joanna Vella, Maria
Speranza mart Alfred Buttigieg, Carmela Zammit
fisimha proprju u bhala mandatarja ta’ ohtha I-assenti
Michelina Lye, Josephine sive Jessie Azzopardi
fisimha proprju u bhala mandatarja ta’ I-assenti
Nazzarena sive Rena Bulbrook, Mary Cutajar, Simon
Azzopardi, Vincenza Vassallo, Carmela mart Carmelo
Ciantar, Joseph Vassallo, Doris Vassallo u Paul
Vassallo

Versus
Kristinu u Josephine konjugi Micallef
Din is-sentenza hija dwar talba tal-konvenut biex
jiggustifika ruhu talli ma wedibx ghar-rikors mahluf ta’ I-
atturi fiz-zmien li taghti I-ligi.

B'dikriet tas-17 t'April 2006 il-qorti kienet ordnat illi r-rikors
mahluf ikun notifikat lill-konvenuti li kellhom jipprezentaw I-
eccezzjonijiet taghhom fil-forma u fiz-zmien i trid il-ligi. In-
notifika saret fl-20 t'‘April 2006. Billi I-konvenuti ma
wegbux, il-qorti b'dikriet tat-13 ta’ Gunju 2006 ordnat illi I-
kawza titgieghed fuq il-lista tat-30 ta’ Gunju 2006 sabiex
dakinhar jitfassal programm ghas-smigh tax-xhieda.

Fit-30 ta’ Gunju 2006 il-konvenut deher u talab illi jithalla
jressaq |-eccezzjonijiet tieghu ghalkemm ghalaq iz-zmien
ghalhekk. ll-qorti stednitu jaghmel it-talba b’rikors flimkien
ma’ affidavit biex ifisser ir-ragunijiet ghan-nuqqgas tieghu, u
I-konvenut ipprezenta r-rikors relativ, flimkien ma’ affidavit
tieghu, ta’ Joseph Micallef u ta’ I-Avukat Patrick Valentino,
fl-10 ta’ Lulju 2006. L-atturi wiegbu fil-31 ta’ Lulju 2006 u
l-avukati ittrattaw it-talba fis-seduta tat-13 t'Ottubru 2006,
meta mbaghad il-kawza giet differita ghallum sabiex
tinghata din is-sentenza, li tolqot biss il-kontumacja tal-
konvenut Kristinu Micallef, billi I-konvenuta I|-ohra
Josephine Micallef, martu, ma ghamlet ebda talba bhal dik
li ghamel zewgha ghalkemm hi wkoll ma wegbitx fiz-zmien
li taghti I-ligi.

Ir-raguni moghtija ghala I-konvenut naqas li jwiegeb hija
illi, kif jidher minn certifikat mahrug mit-Tabib Psikjatra
Joseph Cassar, kien ibati minn “depressive and anxiety
symptoms” u “severe attention and concentration
problems”. Ghalkemm inghata medicini, fosthom pilloli “to
help with his memory”, u s-sitwazzjoni tjiebet xi ftit, xorta
baga’ juri dawn is-sintomi. Kien f'dan iz-zmien illi kien
notifikat bl-atti tal-kawza u, minhabba |-kondizzjoni mentali
tieghu, ma gharafx I-importanza taghhom u ma ghamel
xejn dwarhom

[l-gorti tosserva illi n-notifika sehhet meta I-marda mentali
tal-konvenut kienet ffazi akuta. Kif xehed ibnu Joseph
Micallef, “... ... ... kien jinsa kollox. Ma kienx ikun irid
johrog, dejjem bilgieghda u ma jaghmel xejn. Nghid illi
kont tkellmu u jibga’ jiccassa lejk, jew ma jwegbikx.” II-
gorti tifhem, ghalhekk, illi n-nuqqas tal-konvenut i jwiegeb
ghar-rikors ta’ Il-atturi ma kienx minhabba nuqgas
volontarju jew kolpuz tieghu li jaghti lil atti tal-qorti I-
importanza xierqa, izda ghax mohhu kien imcajpar bil-
marda li kellu.

Fi¢-cirkostanzi, din il-qorti hija tal-fehma illi ma jkunx
xieraq illi I-konvenut ikun im¢ahhad mill-jedd fondamentali
tieghu illi jinstema’ gabel ma tinqata’ I-kawza. Ghalhekk
taghti lill-konvenut zmien ta’ ghoxrin jum millum biex
iwiegeb ghar-rikors manluf ta’ I-atturi fil-forma i trid il-ligi,
b’dan illi ghandu wkoll fl-istess zmien jaghmel dak li jrid id-
dikriet tas-17 t'April 2006.

L-ispejjez ta’ dan I-episodju ghandu jhallashom il-
konvenut.

